
YAB DATO’ SERI ANWAR BIN IBRAHIM, Perdana 
Menteri bersama 27 Anggota Jemaah Menteri Kerajaan 
Perpaduan dan 10 Pegawai Kanan Kerajaan telah 
menghadiri program Permukiman Anggota Jemaah 
Menteri Kerajaan Perpaduan yang berlangsung pada  
15 Januari 2023 di Kompleks Seri Perdana, Putrajaya.

Program dilaksanakan bagi memperkukuh dan 
memantapkan kesepakatan dan kesepaduan dalam 
kalangan Anggota Jemaah Menteri Kerajaan Perpaduan.

Selaras dengan hasrat YAB Perdana Menteri dalam 
menterjemahkan agenda islah dan reformasi dalam 
pentadbiran Kerajaan Perpaduan, program permukiman 
ini diisi dengan sesi taklimat khas mencakupi aspek-
aspek penting ke arah pemantapan penyampaian 
perkhidmatan dan pengukuhan tata kelola atau tadbir 
urus jentera Kerajaan.

Aspek-aspek ini merangkumi Struktur Kerajaan dan 
Hal Ehwal Pentadbiran Awam, Pengurusan Kewangan 
dan Perolehan Kerajaan, Persidangan Antarabangsa 
dan Kepentingan Negara, Protokol Kerajaan dan 
Profesionalisme, Pembangunan Lestari, Senario 
Ekonomi dan Cabaran, serta taklimat berkaitan 
Komunikasi Media.

YBhg. Tan Sri Dato’ Seri Mohd Zuki bin Ali, Ketua 
Setiausaha Negara turut menyampaikan taklimat 
Pelaksanaan KPI Anggota Jemaah Menteri semasa sesi 
permukiman tersebut.

PERMUKIMAN ANGGOTA JEMAAH  
MENTERI KERAJAAN PERPADUAN

SESI LIBAT URUS DAN KLINIK PELAKSANAAN 
DASAR PEMISAH EXIT POLICY  

PERINGKAT ZON BORNEO

SESI LIBAT URUS dan Klinik Bagi Pelaksanaan Dasar 
Pemisah (Exit Policy) bersama Pegawai Sumber Manusia 
(PSM) Jabatan/ Agensi Peringkat Zon Borneo telah  
diadakan pada 14 Februari 2023 di Auditorium Pejabat 
Setiausaha Persekutuan, Kuching, Sarawak. Lebih 180 orang 
peserta dari Sarawak, Sabah dan Wilayah Persekutuan 
Labuan telah menyertai Sesi Libat Urus tersebut.

SESI LIBAT URUS PENGURUSAN Tatatertib 
Bersama Jabatan/ Agensi terpilih di 
Melaka dengan kerjasama Akademi Latihan 
Pengangkutan Jalan Melaka telah diadakan 
pada 10 Mac 2023 bertujuan meningkatkan 
pengetahuan dan mengukuhkan kefahaman 
tentang peraturan dan perundangan awam 
yang berkuat kuasa dalam bidang pengurusan 
tatatertib Perkhidmatan Awam bersama 
Jabatan/ Agensi Negeri Melaka.

SESI LIBAT URUS PENGURUSAN TATATERTIB 
BERSAMA JABATAN/ AGENSI DI MELAKA

MESYUARAT KERJA PINDAAN 
PERATURANPERATURAN 

PEGAWAI AWAM KELAKUAN 
DAN TATATERTIB 1993  

[P.U. A 395/1993]

CAWANGAN Dasar dan Perundingan, Bahagian Perkhidmatan 
telah menganjurkan mesyuarat kerja berhubung pindaan 
berdasarkan Peraturan-Peraturan Pegawai Awam (Kelakuan 
dan Tatatertib) 1993 [P.U. (A) 395/1993] pada 1 hingga 4 Mac 
2023 bertempat di Hotel Holiday Inn, Johor Bahru City Centre. 
Mesyuarat ini turut dihadiri oleh wakil daripada Suruhanjaya 
Perkhidmatan Awam, Suruhanjaya Perkhidmatan Pendidikan, 
Bahagian Penasihat, Bahagian Guaman dan Bahagian 
Gubalan Jabatan Peguam Negara serta rakan strategik dari 
Jabatan Perkhidmatan Awam.

Antara penambahbaikan menerusi pindaan [P.U. (A) 
395/1993] yang telah dipersetujui oleh mesyuarat  
kerja telah mencapai objektif untuk mendapatkan 
persetujuan Jabatan Peguam Negara yang meliputi 
penambahbaikan prosedur tatatertib, penambahbaikan 
peraturan pengurusan pegawai awam yang terlibat 
dengan dadah, pewujudan peraturan baharu seperti 
penerimaan tajaan daripada pihak berkepentingan 
dan menggugurkan peraturan yang tidak lagi 
relevan.

SATU TAKLIMAT telah diadakan pada 11 Mei 2023 
secara dalam talian kepada semua Pengurus Sumber 
Manusia dan Pegawai Unit Integriti Kementerian/
Jabatan/ Agensi/ Badan Berkanun/ SUK Negeri 
mengenai Pengurusan Laporan Berhubung Dengan 
Tatakelakuan Pegawai Awam Yang dirujuk oleh 
Pihak Berkuasa Integriti (SPRM/ EAIC) susulan 

edaran Pekeliling Baharu iaitu Pekeliling Perkhidmatan 
Sumber Manusia (MyPPSM) Ceraian UP.7.4.3 yang telah 
dilancarkan pada 17 April 2023. Taklimat berkenaan telah 
dihadiri seramai 422 orang peserta dari seluruh Malaysia. 
Taklimat telah disampaikan oleh YM Raja Adnan bin Raja 
Ibrahim, Ketua Penolong Pengarah, Cawangan Dasar dan 
Perundingan, Bahagian Perkhidmatan. 

memantapkan proses pengemukaan  
hasil siasatan/ tindakan tatatertib berhubung 
Laporan Pihak Berkuasa Integriti (LPBI) agar 
Ketua Jabatan/ Pihak Berkuasa Integriti (PBI) 

lebih responsif melalui penetapan tempoh masa 
maklum balas yang lebih esyen.

mewujudkan tanggungjawab kepada PBI untuk 
memastikan LPBI yang dikemukakan mengandungi 
maklumat yang boleh dikaitkan dengan kesalahan 
tatakelakuan bagi membantu mempercepatkan 
tindakan yang perlu diambil oleh Ketua Jabatan.

mewujudkan dan menyeragamkan borang 
maklum balas yang lebih komprehensif.

menjelaskan tatacara pengurusan LPBI yang 
melibatkan pertukaran pegawai ke agensi 
lain dan/ atau pertukaran Pihak Berkuasa 

Tatatertib (PBTT).

Antara penambahbaikan peraturan yang telah dikuatkuasakan  
menerusi pekeliling baharu adalah:

TAKLIMAT PELAKSANAAN PEKELILING 
PERKHIDMATAN SUMBER MANUSIA MYPPSM 

CERAIAN U.P. 7.4.3:  
PENGURUSAN LAPORAN BERHUBUNG DENGAN 

TATAKELAKUAN PEGAWAI AWAM YANG DIRUJUK 
OLEH PIHAK BERKUASA INTEGRITI

SATU lawatan kerja ke Perbadanan Kemajuan Kraf 
Malaysia yang diketuai oleh Puan Masni Aza binti 
Mohamed, Timbalan Pengarah, Cawangan Dasar dan 
Perundingan, Bahagian Perkhidmatan dan disambut 
oleh YBrs. Encik Abdul Halim bin Ali, Timbalan Ketua 
Pengarah (Pembangunan) Kraftangan Malaysia serta 
pegawai-pegawai Kraftangan Malaysia telah diadakan 
pada 30 Mei 2023. Lawatan ini dilaksanakan sebagai 
melengkapkan kajian penandaarasan berkaitan 
pemakaian Batik Malaysia bagi tujuan pindaan Pekeliling 
Perkhidmatan Sumber Manusia (MyPPSM) Ceraian 
UP. 7.2.3 berkaitan Etika Berpakaian dan 
Penampilan Pegawai Awam.

Pihak Perbadanan Kemajuan Kraf Malaysia telah 
menyampaikan taklimat berkaitan denisi Batik 
Malaysia yang merangkumi jenis-jenis batik, kaedah 
pembuatan batik, perkembangan industri Batik Malaysia 
dan langkah penambahbaikan yang telah diambil oleh 
pihak Perbadanan untuk mempromosi serta 
memasarkan Batik Malaysia di luar dan di dalam negara 
serta program penggalakkan meliputi kerjasama 
strategik antara semua pembekal-pembekal Batik 
Malaysia di seluruh negara. 

SESI LAWATAN 
KERJA JABATAN 
PERKHIDMATAN  

AWAM KE 
PERBADANAN 

KEMAJUAN KRAF 
MALAYSIA

YBHG. Tan Sri Dato’ Seri Mohd Zuki 
bin Ali, Ketua Setiausaha Negara 
telah menyampaikan ucaptama pada 
Forum The G.R.E.A.T Civil Service 
dan seterusnya melancarkan Buku 
G.R.E.A.T serta Modul Latihan Konsep 
G.R.E.A.T pada 20 Jun 2023 di 
Auditorium INTAN, Bukit Kiara Kuala Lumpur.

Buku yang telah dihasilkan ini membawakan latar belakang 
cetusan idea The Great Civil Service oleh YBhg. Ketua 
Setiausaha Negara dan hubungkaitnya dengan Gagasan 
Malaysia MADANI. Lima nilai utama dalam konsep G.R.E.A.T 
dijelaskan dengan lebih terperinci, di samping perbincangan 
berkaitan cabaran perkhidmatan awam masa hadapan. 

Modul kursus yang dihasilkan pula bertujuan 
menyematkan hasrat, falsafah dan aspirasi The Great 
Civil Service dalam kalangan penjawat awam, yang 
diharapkan dapat mencorakkan budaya kerja yang 
unggul dalam pelaksanaan tugas di organisasi masing-
masing.

Pada majlis ini juga, Forum The G.R.E.A.T Civil Service 
telah dilangsungkan sebagai medan perkongsian 
pengetahuan dan pengalaman oleh pegawai awam dalam 
menghayati dan melaksanakan aspirasi G.R.E.A.T sebagai 
hala tuju penyampaian perkhidmatan oleh sektor awam 
dalam menjayakan agenda Malaysia MADANI. 

Seramai empat (4) orang panel pembentang telah 
mengambil bahagian dalam forum iaitu YBhg. Datuk 
Dr. Mohd Zabri Yuso, Timbalan Ketua Setiausaha 
(Pengurusan dan Pembangunan), Kementerian Pendidikan 

Tinggi; YBhg. Dato’ Rumaizi bin Baharin@Md Daud, Datuk 
Bandar, Majlis Bandaraya Ipoh; YBrs. Dr. Mazrina 
binti Mohamed Ibramsah, Timbalan Ketua Pengarah, 
Perbadanan Produktiviti Malaysia dan YBhg. Datuk  
Dr. Hani bin Zainal Abidin, Setiausaha Sulit Kanan 
Ketua Setiausaha Negara. 

Ahli panel telah mengupas kepentingan lima (5) elemen 
G.R.E.A.T iaitu Governance, Responsible, Empathy, 
Accountable & Tenacity of Purpose dalam pelaksanaan 
tugas melalui pengalaman mereka dalam menguruskan 
organisasi masing-masing.

Forum ini memberi pendedahan mengenai kepentingan 
elemen G.R.E.A.T Civil Service kepada penjawat awam di 
samping memberi kefahaman mengenai pengaplikasian 
konsep G.R.E.A.T menerusi pelaksanaan inisiatif-
inisiatif baharu dalam amalan pekerjaan seharian dan 
bagi melonjakkan imej dan tahap perkhidmatan. 

Forum The G.R.E.A.T Civil Service ini telah mendapat 
sambutan menggalakkan apabila mencatat penyertaan 
seramai 450 orang penjawat awam daripada pelbagai 
agensi kerajaan di seluruh Malaysia.

Hadir sama dalam majlis berkenaan ialah YBhg. Dato’  
Seri Dr. Zulkapli bin Mohamed, Ketua Pengarah 
Perkhidmatan Awam.

FORUM THE G.R.E.A.T  
CIVIL SERVICE:  

CABARAN DAN ASPIRASI  
BAHARU PERKHIDMATAN AWAM

SATU TAKLIMAT berhubung Permohonan Menjalankan 
Pekerjaan Luar/ Pekerjaan Sambilan Berdasarkan 
Peraturan-Peraturan Pegawai Awam (Kelakuan Dan 
Tatatertib) 1993 [P.U. (A) 395/1993] telah diadakan pada 
10 Julai 2023 secara dalam talian kepada warga Jabatan 
Pendidikan Politeknik dan Kolej Komuniti (JPPKK) serta 

TAKLIMAT BERKAITAN PERATURAN MENGENAI 
PERMOHONAN MENJALANKAN PEKERJAAN LUAR/

PEKERJAAN SAMBILAN BERDASARKAN PERATURAN
PERATURAN PEGAWAI AWAM KELAKUAN DAN 

TATATERTIB 1993 [P.U. A 395/1993]
pegawai di Politeknik dan Kolej Komuniti di seluruh 
Malaysia. Taklimat tersebut telah dihadiri oleh seramai 
677 peserta. Taklimat telah disampaikan dengan jayanya 
oleh YM Raja Adnan bin Raja Ibrahim, Ketua Penolong 
Pengarah, Cawangan Dasar dan Perundingan, Bahagian 
Perkhidmatan. 

JABATAN PERKHIDMATAN AWAM 
(JPA) telah dijemput untuk bersama-sama 
dengan Pejabat Perdana Menteri (PPM) bagi 
memurnikan Sasaran Kerja Utama (SKU) yang 
telah dibangunkan oleh pejabat berkenaan. 
Sesi berkenaan telah dijalankan pada 11 Julai 
2023 selama satu hari yang melibatkan 
dua wakil daripada Bahagian Perkhidmatan 
(BK) iaitu Puan Norhartaty binti Rahmat, 
Timbalan Pengarah, Cawangan Dasar dan 
Perundingan (CDP) dan Encik Muhammad 
Amiruddin bin Sulaiman, Ketua Penolong 
Pengarah CDP serta hampir keseluruhan 
Bahagian di bawah Pejabat Perdana Menteri 
dengan kehadiran seramai 70 pegawai PPM. 

Sesi Pemurnian Sasaran Kerja Utama (SKU) bersama pegawai di Pejabat Perdana  
Menteri pada 11 Julai 2023 bertempat  di Jabatan Perdana Menteri (JPM).

Sesi Pemurnian Sasaran Kerja Utama (SKU) bersama pegawai  di Pejabat Perdana Menteri  
pada 11 Julai 2023 bertempat di Jabatan  Perdana Menteri (JPM)

BENGKEL PEMURNIAN SASARAN KERJA  
UTAMA (SKU) – MyPERFORMANCE  

PEJABAT PERDANA MENTERI

76 34

STATISTIK
PPC 2023 110

Permohonan

MESYUARAT semakan borang penilaian PPC ini 
adalah selaras dengan Pekeliling Perkhidmatan Sumber 
Manusia, Ceraian UP 5.1.1 Penganugerahan PPC dan 
Pemberian Anugerah Perkhidmatan Cemerlang untuk 
merangka proses kerja yang lebih esien bagi urusan 
PPC ini berjalan dengan lebih lancar dan menilai serta 
menapis calon PPC tahun 2023 yang layak. Semakan 
borang penilaian PPC ini penting bagi menambah baik 
pelaksanaan PPC dari segi khidmat nasihat, proses 
kerja dan saringan calon PPC.

Sehubungan itu, mesyuarat ini dirangka sebagai 
usaha untuk meningkatkan kefahaman dan menggilap 
ketepatan proses saringan PPC yang dilaksanakan di 
cawangan ini pada setiap tahun.

Setiap pegawai yang terlibat dalam mesyuarat ini akan 
mampu meningkatkan kefahaman proses kerja PPC, 
dapat memberi khidmat nasihat yang wajar kepada 
agensi serta mampu menilai markah calon PPC dengan 
lebih tepat.

Sehubungan dengan itu, keseragaman proses kerja 
pegawai COP akan melancarkan pelaksanaan PPC 
tahunan dengan tempoh masa yang strategik. Ia penting 
bagi membolehkan pertimbangan bagi pencalonan 
PPC dapat dilaksanakan dengan adil melalui kerjasama 
sesama pegawai COP dan berupaya menyumbang 
kepada objektif penyampaian perkhidmatan jabatan.

MESYUARAT 
SEMAKAN 

BORANG PINGAT 
PERKHIDMATAN 

CEMERLANG PPC,  
TAHUN 2023,  

CAWANGAN OPERASI 
PERKHIDMATAN COP,  

BAHAGIAN 
PERKHIDMATAN

PINGAT 
PERKHIDMATAN 

CEMERLANG
SELARAS dengan transformasi negara ke arah budaya 
kerja berprestasi tinggi dan berinovasi, pada tahun 2014 
Kerajaan telah bersetuju supaya di samping pemberian 
APC, penganugerahan PPC diwujudkan sebagai satu lagi 
bentuk pengiktirafan terhadap pegawai perkhidmatan 
awam.

Pingat ini dizahirkan oleh Yang di-Pertuan Agong melalui 
Statut Pingat Perkhidmatan Cemerlang dan diiktiraf 
sebagaimana pingat-pingat lain yang dizahirkan oleh 
Yang di-Pertuan Agong. Pingat ini boleh dipakai oleh 
pegawai semasa menghadiri sesuatu majlis rasmi.

Penganugerahan PPC ini dilaksanakan oleh Menteri 
atau Timbalan Menteri di kementerian yang berkenaan.

BULETIN JPA BIL 1 2023.indd 27 26/10/2023 5:23 PM



ANTARA intipati amanat yang disampaikan semasa 
Majlis Perjumpaan Ketua Pengarah Perkhidmatan 
Awam bersama-sama Pegawai Pengurusan Tertinggi 
Perkhidmatan Awam Bilangan 2 Tahun 2023 adalah 
tentang pengiktirafan dan amanah yang diberi datang 
bersekali dengan tanggungjawab. Seramai 49 pegawai 
telah menerima surat pemangkuan dan pengesahan 
kenaikan pangkat yang diadakan di Dewan Mezzanine, 
Jabatan Perkhidmatan Awam.

MAJLIS PERJUMPAAN KETUA 
PENGARAH PERKHIDMATAN 

AWAM BERSAMASAMA PEGAWAI 
PENGURUSAN TERTINGGI 

PERKHIDMATAN AWAM  
BILANGAN 2 TAHUN 2023

YBhg. Dato’ Seri turut menekankan kepentingan 
integriti, tingkatkan kompetensi diri, logik dalam 
menyelesaikan masalah, bijak mengimbangi emosi dan 
punya nilai empati yang tinggi dalam menguruskan 
diri dan organisasi selaras dengan aspirasi Malaysia 
MADANI. 

Kenyataan global pada hari ini 
mensajikan situasi dunia yang sukar 
diramal yang diterjemahkan melalui 
kerumitan (complexity), percanggahan 
(contradiction), kekacauan (chaos) 
dan keserentakan (simultaneity). 
Perancangan, persediaan dan  
dedikasi amatlah penting dalam 
mendepani segala cabaran ini.

YBhg. Dato’ Seri Dr. Zulkapli bin Mohamed,  
Ketua Pengarah Perkhidmatan Awam 

“

”

